
Shri Gaurangastavakalpataruh

ஶ்ரீகௌ³ராங்க³ஸ்தவகல்பதரு:

க³திம் த்³ரு’ஷ்ட்வா யஸ்ய ப்ரமத³க³ஜவர்யேऽகி²லஜநா
முக²ம் ச ஶ்ரீசந்த்³ரோபரி த³த⁴தி தூ²த்காரநிவஹம் ।

ஸ்வகாந்த்யா ய:ஸ்வர்ணாசலமத⁴ரயச்சீ²து⁴ ச வச-
ஸ்தரங்கை³ர்கௌ³ராங்கோ³ஹ்ரு’த³ய உத³யந்மாம் மத³யதி ॥ 1॥

அலங்க்ரு’த்யாத்மாநம் நவவிவித⁴ரத்நைரிவ வல
த்³விவர்ணத்வஸ்தம்பா⁴ஸ்பு²டவசநகம்பாஶ்ருபுலகை: ।

ஹஸந்ஸ்வித்³யந்ந்ரு’த்யந்ஶிதிகி³ரிபதேர்நிர்ப⁴ரமுதே³
புர:ஶ்ரீகௌ³ராங்கோ³ஹ்ரு’த³ய உத³யந்மாம் மத³யதி ॥ 2॥

ரஸோல்லாஸைஸ்திர்யக்³க³திபி⁴ரபி⁴தோ வாரிபி⁴ரலம்
த்³ரு’ஶோ:ஸிஞ்சந்லோகாநருணஜலயந்த்ரத்வமிதயோ: ।

முதா³ த³ந்தைர்த்³ரு’ஷ்ட்வா மது⁴ரமத⁴ரம் கம்பசலிதை-
ர்நடந்ஶ்ரீகௌ³ராங்கோ³ஹ்ரு’த³ய உத³யந்மாம் மத³யதி ॥ 3॥

க்வசிந்மிஶ்ராவாஸே வ்ரஜபதிஸுதஸ்யோருவிரஹா-
த்ஶ்லத²ச்ச்²ரீஸந்தி⁴த்வாத்³த³த⁴த³தி⁴கதை³ர்க்⁴யம் பு⁴ஜபதோ:³ ।

லுட²ந்பூ⁴மௌ காக்வா விகலவிகலம் க³த்³க³த³வசா
ருத³ந்ஶ்ரீகௌ³ராங்கோ³ஹ்ரு’த³ய உத³யந்மாம் மத³யதி ॥ 4॥

அநுத்³கா⁴ட்ய த்³வாரத்ரயமுரு ச பி⁴த்தித்ரயமஹோ
விலங்க்⁴யோச்சை: காலிங்கி³கஸுரபி⁴மத்⁴யே நிபதித: ।

தநூத்³யத்ஸங்கோசாத்கமட²இவ க்ரு’ஷ்ணோருவிரஹா-
த்³விராஜந்கௌ³ராங்கோ³ஹ்ரு’த³ய உத³யந்மாம் மத³யதி ॥ 5॥

ஸ்வகீயஸ்ய ப்ராணார்பு³த³ஸத்³ரு’ஶகோ³ஷ்ட²ஸ்ய விரஹா-
த்ப்ரலாபாநுந்மாதா³த்ஸததமதி குர்வந்விகலதீ:⁴ ।

த³த⁴த்³பி⁴த்தௌ ஶஶ்வத்³வத³நவிது⁴க⁴ர்ஷேண ருதி⁴ரம்
க்ஷாதோத்த²ம் கௌ³ராங்கோ³ஹ்ரு’த³ய உத³யந்மாம் மத³யதி ॥ 6॥

க்வ மே காந்த: க்ரு’ஷ்ணஸ்த்வரிதமிஹ தம் லோகய ஸகே²
த்வமேவேதி த்³வாராதி⁴பமபி⁴வத³ந்நுந்மத³இவ ।

த்³ருதம் க³ச்ச² த்³ரஷ்டும் ப்ரியமிதி தது³க்தேந த்⁴ரு’தத-
த்³பு⁴ஜாந்தர்கௌ³ராங்கோ³ஹ்ரு’த³ய உத³யந்மாம் மத³யதி ॥ 7॥

ஸமீபே நீலாத்³ரேஶ்சடககி³ரிராஜஸ்ய கலநா-
த³யே கோ³ஷ்டே² கோ³வர்த⁴நகி³ரிபதிம் லோகிதுமித: ।

வ்ரஜந்நஸ்மீத்யுக்த்வா ப்ரமத³இவ தா⁴வந்நவத்⁴ரு’தோ
க³ணை:ஸ்வைர்கௌ³ராங்கோ³ஹ்ரு’த³ய உத³யந்மாம் மத³யதி ॥ 8॥

அலம் தோ³லாகே²லாமஹஸி வரதந்மண்ட³பதலே
ஸ்வரூபேண ஸ்வேநாபரநிஜக³ணேநாபி மிலித: ।

ஸ்வயம் குர்வந்நாம்நாமதிமது⁴ரகா³நம் முரபி⁴த:³
ஸரங்கோ³ கௌ³ராங்கோ³ஹ்ரு’த³ய உத³யந்மாம் மத³யதி ॥ 9॥

த³யாம் யோ கோ³விந்தே³ க³ருட³இவ லக்ஷ்மீபதிரலம்
புரீதே³வே ப⁴க்திம் ய இவ கு³ருவர்யே யது³வர: ।

ஸ்வரூபே ய:ஸ்நேஹம் கி³ரித⁴ர இவ ஶ்ரீலஸுப³லே
வித⁴த்தே கௌ³ராங்கோ³ஹ்ரு’த³ய உத³யந்மாம் மத³யதி ॥ 10॥

மஹாஸம்பத்³தா³வாத³பி பதிதமுத்³த்⁴ரு’த்ய க்ரு’பயா
ஸ்வரூபே ய:ஸ்வீயே குஜநமபி மாம் ந்யஸ்ய முதி³த: ।

உரோகு³ஞ்ஜாஹாரம் ப்ரியமபி ச கோ³வர்த⁴நஶிலாம்
த³தௌ³ மே கௌ³ராங்கோ³ஹ்ரு’த³ய உத³யந்மாம் மத³யதி ॥ 11॥

இதி ஶ்ரீகௌ³ராங்கோ³த்³க³தவிவித⁴ஸத்³பா⁴வகுஸும
ப்ரபா⁴ப்⁴ராஜத்பத்³யாவலிலலிதஶாக²ம் ஸுரதரும் ।

முஹுர்யோऽதிஶ்ரத்³தௌ⁴ஷதி⁴வரப³லத்பாட²ஸலிலை-

ரலம் ஸிஞ்சேத்³விந்தே³த்ஸரஸகு³ருதல்லோகநப²லம் ॥ 12॥
இதி ஶ்ரீரகு⁴நாத²தா³ஸகோ³ஸ்வாமிவிரசிதஸ்தவாவல்யாம்

ஶ்ரீகௌ³ராங்க³ஸ்தவகல்பதரு:ஸமாப்த: ।

